
(ch) Mae Mr. a Mrs. Hughes yn derbyn bil trydan. Mae’r bil yn cael ei ddangos isod, gyda rhai o’r cofnodion ar goll.  

Defnyddiwch y wybodaeth sy’n cael ei roi ar y bil i gwblhau’r holl gofnodion sydd ar goll a chyfrifwch y cyfanswm 

mae’n rhaid i Mr. a Mrs. Hughes ei dalu. 
 

Cwmni Trydan Gwefru     Cyfnod y bil: Gorffennaf 1af 2025 i Fedi 30ain 2025. 

Mr. a Mrs. Hughes 

3 Stryd y Wennol 

Llandudno 

LL30 1PX              ANFONEB 

Darlleniad Darlleniad        Unedau  Pris pob  Swm 

mesurydd y mesurydd y        wedi’u  uned mewn 

tro hwn  tro diwethaf        defnyddio  ceiniogau  £ 

4,703  3,425  Unedau wedi’u defnyddio ................  18.5c   ................... 

    T.A.W. ar 5%        ................... 

    Swm sy’n ddyledus o’r bil blaenorol     12.46 

    Swm i’w dalu        ................... 

 

Enghraifft 

Mae’r wybodaeth ganlynol yn ymwneud â bil nwy Emlyn ar gyfer chwarter yn y gwanwyn. 

Tâl sefydlog: 91 diwrnod yn ôl 28 ceiniog y dydd 

Nwy a gyflenwyd: 6,458 cilowat awr.   Cost am bob cilowat awr: 3.924 ceiniog. 

Cyfrifwch gyfanswm y bil, gan gynnwys treth ar werth yn ôl 5%. Rhowch eich ateb yn gywir i’r geiniog agosaf. 

Ateb: Mae’r tâl sefydlog yn 28 ceiniog y dydd, felly ar gyfer cyfnod y bil (91 diwrnod), y tâl sefydlog yw 

91 × 28 = 2,548 ceiniog. 

I newid y tâl sefydlog i fod mewn punnoedd, rhaid rhannu efo 100. 

2,548 ÷ 100 = £25.48. 

Mae bob uned o nwy yn costio 3.924 ceiniog, felly cost yr holl nwy yw  

6,458 × 3.924 = 25,341.192 ceiniog. 

I newid cost y nwy i fod mewn punnoedd, rhaid rhannu efo 100. 

25,341.192 ÷ 100 = £253.41, i’r geiniog agosaf. 

Cyfanswm y bil, cyn ychwanegu’r dreth ar werth, yw 

£25.48 + £253.41 = £278.89. 

I orffen, rhaid ychwanegu, ar gyfradd 5%, y dreth ar werth. 

£278.89 × 5% = £13.94, i’r geiniog agosaf. 

£278.89 + £13.94 = £292.83. 

Felly bil Emlyn am y chwarter yw £292.83. 

Ymarfer 15 

(a) Mae’r wybodaeth ganlynol yn ymwneud â bil nwy Mr. Williams ar gyfer chwarter yn y gaeaf. 

• Tâl sefydlog: 91 diwrnod yn ôl 25 ceiniog y dydd 

• Nwy a gyflenwyd: 7,532 cilowat awr. 

• Cost am bob cilowat awr: 3.67 ceiniog. 

Cyfrifwch gyfanswm y bil, gan gynnwys treth ar werth yn ôl 5%. Rhowch 

eich ateb yn gywir i’r geiniog agosaf. 

(b) Cyfrifir bil nwy Gethin ar gyfer chwarter penodol o’r wybodaeth 

ganlynol. 

• Nifer y kW oriau a ddefnyddiwyd: 9,056  

• Cost am bob kW awr: 3.52 ceiniog. 

• Tâl sefydlog: 91 diwrnod yn ôl 29 ceiniog y dydd. 

• Cyfradd TAW: 8% 

Cyfrifwch gyfanswm bil nwy Gethin (gan gynnwys TAW) am y chwarter. 

(c) Mae Nel wedi derbyn ei bil nwy am y cyfnod Ionawr i Ebrill. 

Mae manylion y bil fel a ganlyn. 

• Nifer yr unedau o nwy a gafodd eu defnyddio yw 10,278. 

• Cost un uned o nwy yw 2.92 ceiniog. 

• Nifer y diwrnodau am y cyfnod hwn yw 90. 

• Y tâl sefydlog yw 32.4 ceiniog y dydd. 

• Mae TAW o 5% yn cael ei chodi ar gyfanswm y bil nwy. 

Gan ddangos eich holl waith cyfrifo, darganfyddwch gost bil nwy Nel yn cynnwys TAW. 

Dŵr a Charthffosiaeth 

Mae’r math o fil dŵr a charthffosiaeth (water and 

sewerage) mae cartref yn ei dderbyn yn dibynnu ar 

bresenoldeb mesurydd dŵr (water meter) yn y cartref. 

Os oes mesurydd dŵr yn y cartref, yna mae cyfanswm y 

bil yn dibynnu ar faint o ddŵr sydd wedi cael ei 

ddefnyddio. Os nad oes mesurydd dŵr yn y cartref, yna 

mae cyfanswm y bil yn dibynnu ar y math o dŷ yr anfonir 

y bil, sef gwerth ardrethol (rateable value) y cartref. 

Enghraifft 

Mae bil dŵr yn cael ei gyfrifo drwy adio tâl sefydlog, tâl 

dŵr a thâl carthffosiaeth. Dyma’r taliadau eleni. 

• Tâl sefydlog o 35c y diwrnod am gyfnod y bil. 

• Tâl dŵr o £1.39 am bob m³ o ddŵr sy’n cael ei 

ddefnyddio. 

• Tâl carthffosiaeth o £1.66 am bob m³ o ddŵr sy’n 

cael ei ddefnyddio. 

Cyfrifwch gyfanswm y bil pan fydd 75 m³ o ddŵr yn cael ei ddefnyddio mewn cyfnod bil o 180 o ddiwrnodau.  

  

1 

Ateb: Mae’r tâl sefydlog yn 35 ceiniog y dydd, felly ar gyfer cyfnod y bil 

(180 diwrnod), y tâl sefydlog yw 

180 × 35 = 6,300 ceiniog. 

I newid y tâl sefydlog i fod mewn punnoedd, rhaid rhannu efo 100. 

6,300 ÷ 100 = £63. 

Mae bob uned giwbig o ddŵr yn costio £1.39, felly cost yr holl ddŵr yw  

75 × £1.39 = £104.25. 

Mae’r tâl carthffosiaeth yn £1.66 am bob uned giwbig o ddŵr sy’n cael ei 

ddefnyddio, felly’r tâl carthffosiaeth yw 

75 × £1.66 = £124.50. 

Cyfanswm y bil yw 

£63 + £104.25 + £124.50 = £291.75.  

Ymarfer 16 

(a) Mae bil dŵr yn cael ei gyfrifo drwy adio tâl sefydlog, tâl dŵr a thâl carthffosiaeth. Dyma’r taliadau eleni. 

• Tâl sefydlog o 38c y diwrnod am gyfnod y bil. 

• Tâl dŵr o £1.42 am bob m³ o ddŵr sy’n cael ei ddefnyddio. 

• Tâl carthffosiaeth o £1.58 am bob m³ o ddŵr sy’n cael ei ddefnyddio. 

Cyfrifwch gyfanswm y bil pan fydd 93 m³ o ddŵr yn cael ei ddefnyddio mewn cyfnod bil o 180 o ddiwrnodau.  

(b) Mae bil dŵr yn cael ei gyfrifo drwy adio tâl sefydlog, tâl dŵr a thâl carthffosiaeth. Dyma’r taliadau eleni. 

• Tâl sefydlog o 41c y diwrnod am gyfnod y bil. 

• Tâl dŵr o £1.20 am bob m³ o ddŵr sy’n cael ei ddefnyddio. 

• Tâl carthffosiaeth o £1.55 am bob m³ o ddŵr sy’n cael ei ddefnyddio. 

Cyfrifwch gyfanswm y bil pan fydd 62 m³ o ddŵr yn cael ei ddefnyddio mewn cyfnod bil o 

92 o ddiwrnodau.  

(c) Mae’r wybodaeth a roddir yn ymwneud â bil Mr. Edwards am ddŵr a charthffosiaeth. 

Nid oes gan Mr. Edwards fesurydd dŵr, felly mae’r bil yn defnyddio gwerth ardrethol ei dŷ. 

• Gwerth Ardrethol: £275 

• Dŵr: Tâl sefydlog £126.43 ag 80 ceiniog am bob £ o werth ardrethol. 

• Carthffosiaeth: Tâl sefydlog £175.27 a £1.15 am bob £ o werth ardrethol. 

Cyfrifwch gyfanswm y bil am ddŵr a charthffosiaeth.  

(ch) Mae Ben yn talu ei filiau gan Ddŵr Cymru flwyddyn ymlaen llaw trwy ddebyd 

uniongyrchol.  

Cyfrifir y bil gan Ddŵr Cymru ar gyfer 2018–19 o’r wybodaeth ganlynol.  

• Gwerth ardrethol: £345 

• Disgownt am dalu trwy ddebyd uniongyrchol: 2% 

• Tâl am ddŵr: Tâl sefydlog £135 a £0.75 am bob £ o werth ardrethol. 

• Tâl am garthffosiaeth: Tâl sefydlog £180 a £1.09 am bob £ o werth ardrethol. 

Cyfrifwch fil Ben. 

1 

Ymarfer 17 

Mae Aaron yn talu £25 y mis am y contract ar gyfer ei ffôn 

symudol. 

Mae’r contract yn rhoi lwfans misol (monthly allowance) o  

120 munud o amser galw a 40Gb o ddata. 

Os bydd Aaron yn mynd dros ei lwfans, rhaid iddo dalu 

taliadau ychwanegol yn ogystal â’i bris contract o £25. 

TALIADAU YCHWANEGOL 

Amser galw ychwanegol 

35 ceiniog y funud 

Data ychwanegol 

£1.50 y gigabyte 

Y mis diwethaf, defnyddiodd Aaron 150 munud o amser galw a defnyddiodd 49Gb o ddata. 

Mae contract newydd yn cael ei gynnig i Aaron. Mae’n cynnwys dwbl lwfans o funudau a dwbl y data, ond mae’n 

£35 y mis (nid £25 y mis). 

Gan ddefnyddio dim ond gwybodaeth y mis diwethaf, penderfynwch a ddylai Aaron dderbyn y contract newydd. 

Rhowch resymau dros eich ateb, gan ddangos eich holl waith cyfrifo. 

Ymarfer 18 

Mae angen cyfanswm o £800 ar Mrs. Owen i brynu soffa 

newydd. 

Mae ganddi £420 eisoes mewn cyfrif cynilo (savings account). 

Mae Mrs. Owen yn ennill £2,100 y mis. 

Mae hi’n ychwanegu 8% o’i chyflog bob mis at ei chyfrif cynilo. 

Faint o fisoedd bydd hi’n cymryd i Mrs. Owen i gynilo digon o 

arian i brynu’r soffa? 

Rhaid i chi ddangos eich holl waith cyfrifo. 

Ymarfer 19 

Pa un o’r ddau opsiwn canlynol ar gyfer band eang (broadband) yw’r rhataf, fesul mis? 

 

  

1 

Ymarfer 20 

Mae Mr Roberts eisiau prynu tŷ mewn 6 mis.  

A fydd gan Mr Roberts ddigon o arian i dalu blaendal y morgais mewn 6 mis?  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ymarfer 21  

Mae Mrs Reynolds eisiau prynu peiriant golchi newydd sy’n costio £450.  

Mae eisiau talu am y peiriant golchi dros gyfnod o 18 mis.  

Pa opsiwn isod fyddai well i Mrs Reynolds? 

Opsiwn 1 (cynnig y siop)   Opsiwn 2 

Talu £50 i’r siop heddiw, yna talu   Talu £450 i’r siop heddiw gan  

£30 y mis dros yr 17 mis nesaf.  ddefnyddio benthyciad PayPal Credit.

     Bydd angen talu llog syml o 10% 

      bob 6 mis i PayPal. 

 

1 

Your transactions 

Date    Balance 

Ymarfer 22 

Cwblhewch y rhannau melyn yn y cyfriflen banc isod. 

 

 

 
 
 

 Starting Balance  
 

2,223.96 

10 Mar  Cash Machine Withdrawal at 
Cardtronics UK Ltd Shell 
Betws-Y-Coed 
Timed at 07.24 On 10 Mar 

50.00 
  

Card Payment to Spar On 07 Mar 13.64 
 

2,160.32 

11 Mar  Card Payment to Amznmktplace 

On 10 Mar 

56.14 
  

Card Payment to Co-Op Group 

070228 On 10 Mar 

22.80 
  

 Card Payment to Shell 

Betws-Y-Coed On 10 Mar 

55.18 
 

 

12 Mar Card Payment to Paypal Online 

On 10 Mar 

45.64 
 

1,980.56 

13 Mar  Card Payment to Marks&Spencer 

PLC On 12 Mar 

53.20 
 

1,927.36 

14 Mar Card Payment to Paypal 

*Vodafoneve On 13 Mar 

 
 

1,897.36 

17 Mar  Card Payment to Paypal *Royal Mail 

On 13 Mar 

1.55 
  

Card Payment to Amazon  

On 15 Mar 

36.99 
  

  Card Payment to Paypal  

On 13 Mar 

39.80 
 

1,819.02 

18 Mar Card Payment to Co-Op Group  
On 17 Mar 

10.20 
 

1,808.82 

19 Mar  Card Payment to Kfc Llandudno 

Junc On 18 Mar 

 
  

Card Payment to Tesco Stores 2836 

On 18 Mar 

20.20 
 

1,778.63 

20 Mar  Card Payment to Co-Op Group 

On 19 Mar 

18.40 
 

1,760.23 

21 Mar Card Payment to Shell 
Betws-Y-Coed On 20 Mar 

53.93 
  

 Received From Conwy County 
Borou 
Ref: Monthly Salary 

 
 4,073.17 

24 Mar Direct Debit to TV Licence MBP 
 

15.00 
  

 End Balance 
   

 

1 

Ymarfer 23 

Mae gwybodaeth am gyflog a biliau Mrs Davies isod.  

Allwch chi helpu Mrs Davies benderfynu faint o arian sydd ganddi ar ôl i’w wario bob mis? 

 

 

 

 

 

 

 

 

 

 

 

 

 

 

 

 

 

 

 

 

 

 

 

Geirfa Allweddol Cywiriadau Rwyf yn hapus efo... Rwyf angen adolygu... 

     

 

1 

Tanysgrifiadau / costau misol: 

BT Broadband: £32 Contract ffôn symudol: £35 

Sky: £38  Rhent: £650 

Netflix: £15.99  Apiau: £42 

                                                    Enw: .............................................. 
 

                                                    Canran yn y prawf: ....................... 

Yn gwybod 
y gwaith? 

 
 

Angen 
adolygu? 

Cwestiwn 
yn y prawf 

Yn gywir 
yn y 

prawf? 

Rwy’n gwybod sut i ddefnyddio tablau cymhareb a chyfraddau 
cyfnewid i newid un math o arian i fath arall. 

  2, 8  

Rwy’n gwybod beth i’w wneud pan fydd cyfyngiad yn y math o 
arian sydd ar gael mewn siop cyfnewid arian. 

  3  

Rwy’n gwybod sut i newid rhwng mwy na dau fath o arian.   2  

Rwy’n gwybod sut i gyfrifo’r adlog ar swm o arian dros gyfnod 
penodol o amser. 

  1  

Rwy’n gwybod sut i gyfrifo bil trydan.   4  

Rwy’n gwybod sut i gyfrifo bil nwy.   6  

Rwy’n gwybod sut i gyfrifo bil dŵr a charthffosiaeth.   5  

Rwy’n gwybod sut i ddefnyddio cyfraddau treth.   7  

 



 

 

 

 

 

 

 

 

 

 

 

 

 

 

 

  

  

9

Fersiwn 

3.0 

08/2025 

Pennod Mathemateg Rhif y Dudalen 

Graddiant Llinell Mesur a darganfod graddiant llinellau syth. 3 

Graffiau Llinell Syth  Llinellau fertigol o’r ffurf 𝑥 = 𝑎. Llinellau llorweddol o’r 
ffurf 𝑦 = 𝑏. Llinellau cyffredinol o’r ffurf 𝑦 = 𝑚𝑥 + 𝑐. 

Datrys hafaliadau cydamserol yng ngraffigol. 

6 

Graddiant Llinellau Paralel a 
Pherpendicwlar 

Graddiant llinellau paralel. Graddiant llinellau 
perpendicwlar. 

15 

Adlewyrchiadau Adlewyrchu siapiau yn y llinellau 𝑥 = 𝑎 ac 𝑦 = 𝑏. 
Adlewyrchu siapiau mewn llinellau 𝑦 = 𝑚𝑥 + 𝑐. 

17 

 

 

  

Mae’r llinellau llorweddol uchod yn llinellau paralel. 

Graddiant llinell yw pa mor serth yw’r llinell. Heblaw am linellau llorweddol a fertigol, mae gan bob  

llinell syth raddiant sy’n naill ai’n rif positif neu’n rif negatif.  

 

     Enghraifft o linell syth sydd    Enghraifft o linell syth sydd 

     efo graddiant positif     efo graddiant negatif 

 

Er mwyn mesur graddiant llinell, mae’n rhaid darganfod faint mae’r llinell yn cynyddu neu’n gostwng wrth symud  

un uned i’r dde. 

Enghraifft 

(a) Graddiant y llinell isod yw 3.  (b) Graddiant y llinell isod yw –2 . (c) Graddiant y llinell isod yw 
1

2
. 

  

 

 

 

 

 

 

 

 

 

 

Ymarfer 1 

Beth yw graddiant y llinellau syth isod? 

 

 

 

 

 

 

 

 

 

Am bob 1 uned i’r dde... 

...mae’r llinell yn 

cynyddu 3 uned. 

Am bob 1 uned i’r dde... 

...mae’r llinell yn 

gostwng 2 uned. 

Am bob 1 uned i’r dde... 

...mae’r llinell yn 

cynyddu hanner uned. 

(a)                               (b)                                         (c)                                                                        (ch) 

2 

Rhoi ffrâm dros y llun...  

Os nad oes grid i helpu, yna mae’n bosib mesur graddiant llinell syth fel yma. 

(1) Ychwanegwch driongl ongl  (2) Mesurwch sail ag uchder (3) Rhannwch y pellter fertigol  

sgwâr i’r llinell syth, gan sicrhau  y triongl efo pren mesur . efo’r pellter llorweddol. 

bod sail y triongl yn llorweddol. 

 

 

 

 

 

 

 

Gwirio 

• Ydi graddiant eich llinell yn bositif neu’n negatif? Gwnewch yn 

siŵr eich bod wedi defnyddio’r arwydd cywir yn eich ateb. 

• Gwnewch yn siŵr eich bod wedi rhannu’r rhifau yn y drefn 

gywir (fertigol ÷ llorweddol, nid llorweddol ÷ fertigol).  

Un ffordd o gofio hyn yw meddwl am yr “f” fel ffrâm ac am yr 

“ll” fel llun. Mae’n bosib rhoi ffrâm dros lun (nid yw’n bosib 

rhoi llun dros ffrâm), ac felly’r drefn gywir yw 
fertigol

llorweddol
. 

Ymarfer 2 

Darganfyddwch raddiant y llinellau isod. 

                 (a)               (b)    (c) 

 

 

       (ch) 

 

 

 

 

 

                                        (d)          (dd) 

 

 

 

 

3 cm 

2 cm 

3 cm 

2 cm 

3 ÷ 2 = 1.5 

Graddiant y 

llinell yw 

1.5. 

2 

Ymarfer 3 

Ar y papur sgwariau isod, lluniwch linellau efo graddiant (a) 5; (b) –1; (c) –4; (ch) 
2

3
. 

 

 

 

 

 

 

 

 

 

 

 

Ymarfer 4 

(a) Beth yw graddiant unrhyw linell lorweddol? 

(b) Beth yw graddiant unrhyw linell fertigol? 

(c) Dangosir dau arwydd ffordd ar y dde, yn dangos beth yw 

graddiant dwy ffordd, fel canran. Ysgrifennwch raddiant y ddwy 

ffordd fel rhif cyffredin.  

Sialens! 

Sut fyddech yn mesur graddiant unrhyw bwynt ar gromlin (curve)? 

 

 

 

 

 

Geirfa Allweddol Cywiriadau Rwyf yn hapus efo... Rwyf angen adolygu... 

     

2 

Llinellau fertigol o’r ffurf 𝒙 = 𝒂 

Gadewch i ni ystyried plotio cyfesurynnau ar set o echelinau.  

Ar y dde, dangosir ychydig o gyfesurynnau ble mae’r cyfesuryn–𝑥 o 

hyd yn ddau.  

Dychmygwch beth fyddai’n digwydd pe bai pob cyfesuryn posib efo’i 

gyfesuryn–𝑥 yn ddau yn cael ei blotio ar yr echelinau ar y dde. 

Byddai’r cyfesurynnau’n dod at ei gilydd i ffurfio llinell fertigol, llinell a 

fyddai’n mynd trwy’r pwynt (2, 0). 

Yr hafaliad ar gyfer y llinell yma fyddai 𝑥 = 2. 

Yn gyffredinol, mae’r hafaliad 𝑥 = 𝑎 yn cynrychioli llinell fertigol sy’n 

mynd trwy’r pwynt (𝑎, 0). 

 

Ymarfer 5 

Ar yr echelinau ar y dde, plotiwch y llinellau canlynol. 

(a) 𝑥 = 3 

(b) 𝑥 = −2 

(c) 𝑥 = 4.5 

(ch) 𝑥 = −1.5 

(d) 𝑥 = −4 

 

 

Llinellau llorweddol o’r ffurf 𝒚 = 𝒃 

Ar y dde, dangosir ychydig o gyfesurynnau ble mae’r cyfesuryn–𝑦  

o hyd yn –3.  

Dychmygwch beth fyddai’n digwydd pe bai pob cyfesuryn posib efo’i 

gyfesuryn–𝑦 yn –3 yn cael ei blotio ar yr echelinau ar y dde. 

Byddai’r cyfesurynnau’n dod at ei gilydd i ffurfio llinell lorweddol, 

llinell a fyddai’n mynd trwy’r pwynt (0, –3). 

Yr hafaliad ar gyfer y llinell yma fyddai 𝑦 = −3. 

Yn gyffredinol, mae’r hafaliad 𝑦 = 𝑏 yn cynrychioli llinell lorweddol 

sy’n mynd trwy’r pwynt (0, 𝑏). 

 

 

 

-5

-4

-3

-2

-1

0

1

2

3

4

5

-5 -4 -3 -2 -1 0 1 2 3 4 5

𝑦 

𝑥 

(2, 4) 

(2, 1) 

(2, –2) 

(2, –3.5) 

-5

-4

-3

-2

-1

0

1

2

3

4

5

-5 -4 -3 -2 -1 0 1 2 3 4 5

𝑦 

𝑥 

-5

-4

-3

-2

-1

0

1

2

3

4

5

-5 -4 -3 -2 -1 0 1 2 3 4 5

𝑦 

𝑥 

Ymarfer 6 

Ar yr echelinau ar y dde, plotiwch y llinellau canlynol. 

(a) 𝑦 = 2 

(b) 𝑦 = −4 

(c) 𝑦 = 2.5 

(ch) 𝑦 = −3.5 

(d) 𝑦 = 4 

Ymarfer 7 

(a) Beth yw hafaliad yr echelin–𝑥? 

(b) Beth yw hafaliad yr echelin–𝑦? 

Ymarfer 8 

Ar yr echelinau isod, plotiwch y llinellau canlynol. 

(a) 𝑥 = 7  (b) 𝑦 = 6  (c) 𝑥 = −5  (ch) 𝑦 = −9 

(d) 𝑥 = 3.25  (dd) 𝑦 = 8.5  (e) 𝑥 = −7.5  (f) 𝑦 = −2.75 

Llinellau cyffredinol o’r ffurf 𝒚 = 𝒎𝒙 + 𝒄 

Os oes gennym linell syth sydd ddim yn fertigol neu’n llorweddol, yna mae’n bosib  

ysgrifennu hafaliad ar gyfer y llinell yn y ffurf 𝑦 = 𝑚𝑥 + 𝑐. 

 

 

Ymarfer 9 

Byddwch angen defnyddio’r wefan https://www.desmos.com/calculator i wneud yr ymarfer yma. 

Teipiwch 𝑦 = 𝑚𝑥 + 𝑐 i mewn i’r blwch. Pan welwch yr opsiwn “add slider” cliciwch ar “all”. 

(a) Pa werthoedd mae’r cyfrifiadur yn ei osod ar gyfer 𝑚 ac 𝑐? 

(b) Beth sy’n digwydd wrth i chi newid gwerth 𝑚? 

(c) Beth sy’n aros yr un fath wrth i chi newid gwerth 𝑚? 

(ch) Beth sy’n digwydd wrth i chi newid gwerth 𝑐? 

(d) Beth sy’n aros yr un fath wrth i chi newid gwerth 𝑐? 

(dd) Ym mocs 4 teipiwch (0, 3) ac ym mocs 5 teipiwch (2, 9). Newidiwch werthoedd 𝑚 ac 𝑐 nes fod y llinell syth yn 

mynd trwy’r ddau bwynt. Beth yw hafaliad y llinell yma? 

(e) Newidiwch eich pwyntiau i (0, –3) a (–2, 7). Beth yw hafaliad y llinell syth sy’n mynd trwy’r pwyntiau yma? 

(f) Beth am hafaliad sy’n mynd trwy’r pwyntiau (0, –5) a (10, 0)? 

 

 

𝒚 = 𝒎𝒙 + 𝒄

𝒎

i’r dde, mae angen mynd 𝒎

𝒄 𝒚

Mae’r llinell yn mynd trwy’r pwynt (𝟎, 𝒄)

2 

https://www.desmos.com/calculator

Ymarfer 10 

Ar gyfer bob un o’r llinellau isod, 

(i) Ysgrifennwch raddiant y llinell; 

(ii) Ysgrifennwch ryngdoriad–𝑦 y llinell; 

(iii) Ysgrifennwch hafaliad y llinell yn y ffurf 𝑦 = 𝑚𝑥 + 𝑐. 

 

Ymarfer 11 

Ystyriwch eto’r llinellau (a) i (e) o Ymarfer 10. 

(i) Pa linell sydd fwyaf serth? 

(ii) Pa linell sydd leiaf serth? 

(iii) Ym mha bedrant mae llinellau (a) a (d) yn croestorri? 

(iv) Ym mha bedrant y bydd llinellau (b) ag (ch) yn croestorri? 

𝑦 

𝑥 

(a) 

(b) 

(c) (ch) (d) 

Plotio llinell syth o’r ffurf 𝒚 = 𝒎𝒙 + 𝒄 

O gael llinell syth o’r ffurf 𝑦 = 𝑚𝑥 + 𝑐, er enghraifft 𝑦 = 2𝑥 − 1, dyma ddau ddull o blotio’r llinell ar bapur graff. 

Dull 1: Defnyddio tabl     Dull 2: Defnyddio’r graddiant a’r rhyngdoriad–𝒚 

(a) Amnewidiwch werthoedd gwahanol o 𝑥 i mewn  (a) Ar gyfer y llinell 𝑦 = 2𝑥 − 1, y rhyngdoriad–𝑦 yw –1, 

i’r hafaliad er mwyn creu tabl o werthoedd.  felly mae’r llinell yn pasio trwy’r pwynt (0, –1).  

        Plotiwch y pwynt yma ar y papur graff. 

       (b) Y graddiant yw 2, felly am bob un uned yr awn i’r dde 

        (gan gychwyn yn y pwynt (0, –1)), rhaid mynd dwy uned 

        i fyny. Plotiwch rai o’r pwyntiau yma cyn eu cysylltu gyda 

        llinell syth.  
 

(b) Plotiwch y gwerthoedd o’r tabl ar bapur graff  

cyn eu cysylltu gyda llinell syth.  

 

 

 

 

 

 

 

 

 

Ymarfer 12 

Cwblhewch y tabl canlynol. 

Cwestiwn Hafaliad Tabl o werthoedd Rhyngdoriad–𝒚 Graddiant 

(a) 𝑦 = 2𝑥 + 3 
𝑥 0 1 2 3 

𝑦     
 

  

(b) 𝑦 = 3𝑥 + 1 
𝑥 0 1 2 3 

𝑦     
 

  

(c) 𝑦 = 3𝑥 − 1 
𝑥 0 1 2 3 

𝑦     
 

  

(ch) 𝑦 = −2𝑥 + 1 
𝑥 0 1 2 3 

𝑦     
 

  

(d) 𝑦 = −2𝑥 − 4 
𝑥 0 1 2 3 

𝑦     
 

  

(dd) 𝑦 = 5𝑥 − 6 
𝑥 0 1 2 3 

𝑦     
 

  

(e) 𝑦 = −4𝑥 + 10 
𝑥 0 1 2 3 

𝑦     
 

  

(f) 𝑦 =
1

2
𝑥 + 4 

𝑥 0 1 2 3 

𝑦     
 

 
 

 

𝑥 0 1 2 3 

𝑦 –1 1 3 5 

 ↑ ↑ ↑ ↑ 

 2 × 0 – 1 
= 0 – 1 
= –1 

2 × 1 – 1 
= 2 – 1 
= 1 

2 × 2 – 1 
= 4 – 1 
= 3 

2 × 3 – 1 
= 6 – 1 
= 5 

-1

0

1

5

-5 -4 -3 -2 -1 0 1 2 3 4 5

𝑦 

𝑥 

2 

Mae’n bosib 

plotio efo croes 

(fel y dangosir 

yma) neu efo 

dot. 

Ymarfer 13 

Ar y papur graff isod, plotiwch y llinellau o Ymarfer 12.  

 

Ymarfer 14 

Yn eich llyfrau, lluniwch echelinau 𝑥 ag 𝑦 o –10 i 10. Plotiwch y llinellau canlynol ar eich echelinau. 

(a) 𝑦 = 2𝑥 + 4   (b) 𝑦 = 2𝑥 − 4   (c) 𝑦 = −2𝑥 + 4  (ch) 𝑦 = −2𝑥 − 4 

(d) 𝑦 = 3𝑥 − 1   (dd) 𝑦 = −4𝑥 + 5  (e) 𝑦 = 5𝑥 − 8   (f) 𝑦 = −3𝑥 + 9 

(ff) 𝑦 =
1

2
𝑥 − 8   (g) 𝑦 = −

1

2
𝑥 − 4  (ng) 𝑦 = 𝑥   (h) 𝑦 = −𝑥 

Sialens!  

Plotiwch y llinellau (a) 𝑦 =
2

3
𝑥 +

1

2
; (b) 𝑦 = −

3

4
𝑥 −

3

2
 ar bapur graff addas. 

Datrys hafaliadau cydamserol yng ngraffigol 

Gadewch i ni ystyried yr hafaliadau 𝑦 = 2𝑥 − 4 a 𝑦 = −3𝑥 + 1.  

Mae’n bosib plotio’r hafaliadau ar bapur graff, fel y dangosir isod. 

 

 

Rydym yn sylwi bod y llinellau’n croestorri yn y pwynt (1, –2). Mae hyn yn golygu bod y gwerthoedd 𝑥 = 1, 𝑦 = −2 

yn bodloni’r ddau hafaliad, ar yr un amser. Dywedwn mai 𝑥 = 1, 𝑦 = −2 yw datrysiad yr hafaliadau cydamserol 

𝑦 = 2𝑥 − 4, 𝑦 = −3𝑥 + 1.  

Ymarfer 15 

Defnyddiwch y papur graff isod i ddatrys yr hafaliadau cydamserol canlynol. 

(a) 𝑦 = 2𝑥 − 1, 𝑦 = 3𝑥 − 2             (b) 𝑦 = −2𝑥 + 3, 𝑦 = 𝑥 − 3  

 

 

 

 

 

 

 

 

 

 

 

 

 

-5

-4

-3

-2

-1

0

1

2

3

4

5

-5 -4 -3 -2 -1 0 1 2 3 4 5

𝑦 

𝑥 

(c) 𝑦 = 𝑥 + 2, 𝑦 = −𝑥 − 4             (ch) 𝑦 = 4𝑥 − 2, 𝑦 = −2𝑥 + 4  

 

 

 

 

 

 

 

 

 

 

 

 

(d) 𝑦 =
1

2
𝑥 + 3, 𝑦 = 4𝑥 − 4             (dd) 𝑦 = −𝑥 − 3, 𝑦 = −

1

2
𝑥 − 2  

 

 

 

 

 

 

 

 

 

 

 

 

Ymarfer 16 

Lluniwch echelinau addas er mwyn datrys, yng ngraffigol, yr hafaliadau cydamserol canlynol. 

(a) 𝑦 = 𝑥 − 1, 𝑦 = 2𝑥 + 1             (b) 𝑦 = −2𝑥 + 4, 𝑦 = −𝑥 + 1 

(c) 𝑦 = 3𝑥 + 4, 𝑦 = −3𝑥 + 4             (ch) 𝑦 = 4, 𝑦 = 6𝑥 − 2  

(d) 𝑦 = −𝑥 + 5, 𝑥 = 3              (dd) 𝑦 =
1

2
𝑥 + 2, 𝑦 = −

1

4
𝑥 − 1  

Ymarfer 17 

(a) Mae Charlotte yn trefnu prom ar gyfer ei grŵp blwyddyn. Mae nifer y bobl sy’n mynd i’r  

prom yn debygol o fod rhwng 20 ac 80. Dyma fydd cost cynnal y prom yng ngwesty Afonwen. 

• Llogi’r ystafell: £100 

• Bwyd: £15 y person 

• Diod groeso wrth gyrraedd: £3 y person 

• Addurniadau: £2 y person 

Lluniadwch graff i ddarlunio cyfanswm cost cynnal y prom ar gyfer rhwng  

20 ac 80 o bobl. Defnyddiwch y papur graff isod. 

 

 

             

(b) Mewn gwirionedd, y costau ar gyfer trefnu’r prom oedd £1,500.  

Defnyddiwch y graff o ran (a) i ddarganfod faint o bobl fynychodd y prom. 

 

 

 

Geirfa Allweddol Cywiriadau Rwyf yn hapus efo... Rwyf angen adolygu... 

     

 

  

2 

Nid yw llinellau paralel yn cyfarfod (neu’n croestorri).  

 

 
 

Rydym yn defnyddio saethau i ddangos pryd mae dwy linell yn baralel. 

Mae dwy linell yn berpendicwlar os ydynt yn cyfarfod ar ongl sgwâr. 
 

Ymarfer 18 

Mae’r llun ar y dde yn dangos  

pont grog Conwy. Trafodwch ble mae’n bosib 

gweld llinellau paralel a pherpendicwlar yn y 

llun. 

Graddiant llinellau paralel a pherpendicwlar 

Mae llinellau paralel efo’r un graddiant. 

Mae graddiant llinellau perpendicwlar yn lluosi 

i roi –1. Neu, mae un graddiant yn negatif 

cilydd y llall. 

Enghraifft 

Mae gan y llinellau 𝐿1, 𝐿2, 𝐿3 ag 𝐿4 raddiannau 

2, −
1

2
, 

1

2
 a 2, yn ôl eu trefn. 

Mae’r llinellau 𝐿1 ag 𝐿4 yn baralel, gan eu bod efo’r un graddiant (2). 

Mae’r llinellau 𝐿1 ag 𝐿2 yn berpendicwlar, gan fod eu graddiannau yn lluosi i wneud –1 (mae 2 × −
1

2
= −1). 

Ymarfer 19 

Mae gan y llinellau 𝐿1, 𝐿2, 𝐿3, 𝐿4 ag 𝐿5 raddiannau 
1

3
, 3, −

1

3
, 

1

3
 a –3, yn ôl eu trefn. 

(a) Pa barau o linellau sydd yn baralel? 

(b) Pa barau o linellau sydd yn berpendicwlar?  

Ymarfer 20 

Cwblhewch y tabl canlynol. 

Graddiant llinell Graddiant llinell 
berpendicwlar 

 Graddiant llinell Graddiant llinell  
berpendicwlar 

𝟒   
2

3
   

6   −
3

4
   

𝟏

𝟐
    2

1

2
   

−𝟑   −3
1

4
   

−
𝟏

𝟓
    6

4

5
   

P 

2 

Ymarfer 21 

 

(a) Beth yw graddiant y llinell A?   (b) Pa linell sydd yn baralel i linell A? 

(c) Beth yw graddiant y llinell C?    (ch) Pa linell sydd yn baralel i linell C? 

(d) Pa linellau sydd yn berpendicwlar i linell C?  (dd) Pa linell sydd yn baralel i’r echelin–𝑥? 

(e) Beth yw hafaliad y llinell D?    (f) Profwch nad yw’r llinellau D ag F yn berpendicwlar. 

(ff) Beth yw hafaliad y llinell B?    (g) Ysgrifennwch hafaliad llinell a fyddai’n berpendicwlar i B. 

(ng) Ysgrifennwch hafaliad llinell a fyddai’n baralel i F. (h) Beth yw arwynebedd y triongl sy’n cael ei ffurfio gan y  

        (h) llinellau A, C ag G? 

 

Geirfa Allweddol Cywiriadau Rwyf yn hapus efo... Rwyf angen adolygu... 

Mae adlewyrchiad yn un o’r pedwar trawsffurfiad.  

Blwyddyn 7 Blwyddyn 8 Blwyddyn 9 Blwyddyn 10 

Trawsfudiad Cylchdro Adlewyrchiad Helaethiad 

 

Pan fo siâp yn cael ei adlewyrchu, mae llinell ddrych neu linell adlewyrchiad yn cael 

ei ddefnyddio. Yn aml, mae’r llinell yma’n cael ei roi mewn ffurf hafaliad. 

Enghraifft 

Yn y diagram isod, mae’r triongl 𝐴 wedi’i adlewyrchu yn y llinell 𝑥 = 1 i gael y triongl 

𝐵. Rydym yn adnabod y triongl 𝐵 fel delwedd yr adlewyrchiad.  

 

Ymarfer 22 

(a) Adlewyrchwch y triongl 𝐴 yn y llinell 𝑥 = −1. (b) Adlewyrchwch y triongl 𝐴 yn y llinell 𝑦 = 1. 

(a) Labelwch y ddelwedd efo’r llythyren 𝐵.  (b) Labelwch y ddelwedd efo’r llythyren 𝐵. 

Mae’n arferiad 

llunio’r linell yma efo 

llinell doredig. 

Y triongl 𝐵 yw 

delwedd yr 

adlewyrchiad. 

Pennod Mathemateg Rhif y Dudalen 

Rhaglennu’r Sphero Gweithio’n Systematig. Meddwl yn Rhesymegol. 3 

Graffiau Teithio Pellter, Amser a Chyflymder. Graffiau Pellter-Amser.  
Graffiau Cyflymder-Amser. 

6 

Cyfeiriannau Cyfeiriadau’r Cwmpawd. Symud ar Blân. Darganfod 
Cyfeiriant. Lleoli Pwynt. 

14 

Locws Pellter o Bwynt. Pellter o Linell. Hanerydd Perpendicwlar. 
Hanerydd Ongl.  

20 

